
VOORBERIG.

In die boekie wat ons hierby aan hoérskole en aan
studerende onderwysers aanbied, het ons gestrewe na
beknoptheid aan die een kant en volledigheid aan die
ander kant; maar daarby het ons probeer om die gram-
matiese begrippe so helder moontlik uiteen te sit en so
duidelik moontlik te definieer. Ons het dit gedoen onder
protes teen sekere gangbare terme, wat uit Latyn in die
grammatikas van alle moderne tale ingedring het sonder .
om eintlik vir laasgenoemde geskik te wees. Terwille
van die bekende konserwatisme in ons skoolwese . het
ons die meeste van daardie terme gehandhaaf, maar
tog het ons in sekere gevalle die meer moderne terme
oorgeneem, wat sedert 'n halwe eeu in die Nederlandse
spraakkuns gebruiklik is, soos b.v. ,,belanghebbende”,
i.p.v. ,,indirekte’” voorwerp; ,,voltooide” en ,,onvoltooide”
i.p.v. ,,volmaakte” en ,,onvolmaakte” tye, ens., en ook
’n paar nuwe terme, wat ons nodig en nuttlg beskou,
ingevoer.

Eintlik is dit nou, terwyl Afrikaans nog maar net in
die skole ingevoer is, die geskikte tyd om die spraakkuns,
~d.i. die teorie van die taal, heeltemal na die behoeftes
van Afrikaans in te rig sonder die knellende band van
n terminologie, wat bedoel was vir die ou tale, maar
wat op 'n moderne taal, en veral op die sterk gedeflek—
‘teerde Afrikaans, nie meer pas nie. In hierdie opsig
Verwys ons o.a. na §§ 140, 145 en 167, wat beskou moet
word as ’n voorstel in dié rigting. As ’n mens reken,
dat spraakkuns nie 'n doel op sigself is nie, maar 'n
middel om ’n taal beter te verstaan en met bewustheid
reg te gebruik, dan is dit duidelik, dat die grammatikale
terme reeds ’'n beskrywing behoort te wees van wat
daarmee bedoel word.



\'A | VOORBERIG.

Aan die laaste hoofstuk, oor versbou, het ons 'n paar
‘afdelings oor trope en retoriese figure toegevoeg, wat na
ons mening vir matrikulante nuttig sal wees. Ons het
die onderwerp nie uitgeput nie, maar van die vernaamste
~daarvan niks weggelaat nie.

Ons sal bly wees om opbouende kritiek te ontvang,
waarby ons egter die vryheid neem om die volgende
woorde van dr. D. F. Malherbe oor te neem (Afr:kaame
Taa!boek § 9):

i Derde gevaar om teen te waak is te dogmaties
optree by die vasstelling van wat korrekte Afrikaans_is.
Laat ons ons skryftaal nie aan bande 1é nie en so vaste
grense afbaken, waarbuiten geen skrywer mag gaan
sonder om hom te besondig aan sekere wette en reéls, wat
. feilbare mense opgestel het nie. Geen grammatika is
volledig en. afdoende nie”. :

_ 0. vAN OOSTRUM.
PRrRETORIA, 1923. M. S. B. KRITZINGER"

BY DIE 2de DRUK.

Dit was vir ons aangenaam om by die verskyning van
hierdie boekie die gunstige opiénie van deskundiges
daaroor in die taalkundige pers te lees. Veral die wel-
willende beoordeling in ,,Die Huisgenoot”” beskou ons as
een van die oorsake waardeur daar al so gou ’'n twede
druk nodig is. Ons het die boekie noukeurig deurgegaan,
’n paar drukfoutjies weggeneem, enkele woorde vervang
deur ander wat juister ons bedoeling uitdruk, en hier en
. daar iets bygevoeg waar ons meen dat dit nuttlg sou wees.

Jan. 1925. ' DIE SKRYWERS.

BY DIE 3e DRUK:

‘n Paar veranderinge in spelling en ’n paar toevoeg-
seltjies tot verduideliking is alles waarm hierdie druk
~van die vorige verskil.

 JUNIE 1929. = - DIE SKRYWERS.

INLEIDING.

§ 1. Taal is die middel waardeur ons ons gedagtes
uitdruk. Dit kan op verskillende maniere gebeur, b.v.
deur gebare, deur mekaar tekens te gee, deur die manier
waarop ons mekaar aankyk, ens.; en so kan ons gebaretaal,
tekéntaal, oétaal, ens. onderskei. Maar gewoonlik, as ons
van taal praat, bedoel ons die hoorbare mededeling van
ons gedagtes deur middel van geluide met bepaalde be-
tekenis. Beskaafde nasies verstaan bowendien nog die
kuns om hierdie geluide deur sigbare tekens aan te dui,
sodat dit nie nodig is om die klanke werklik te laat.
hoor nie. Dit is die skryfkuns. En terwyl by die skrywe
partykeer woorde en uitdrukkings gebruik word wat in
die gesproke taal minder gewoon is, word daar soms
gepraat van spreektaal en skryftaal.

§ 2. Byna elke nasie het sy eie stelsel van geluide,.'
en sy eie manier om daardie geluide tot uitdrukking van
gedagtes te gebruik; m.a.w.

., leder nasie het sy taal”.

Die klanke van ’'n taal noem ons sy klankstelsel. 'n
Klankverbinding wat 'n bepaalde betekenis het, noem
ons 'n woord; en al die woorde wat in ’n taal gebruik
word, saamgeneem, vorm sy woordeskat; terwyl die
eienaardige manier waarop- gedagtes deur middel van die
woorde m 'n bepaalde taal uitgedruk word, die zdwom
van so ’n taal uitmaak.

§ 3. Die Afrikaanse taal is die taal van die oudste
blanke bevolking van Suid-Afrika. Dit stam af van die
spreektaal wat in die 17de eeu deur die Hollandse koloniste
in ons land gebring is. Die Afrikaanse klankstelsel
verskil in party opsigte van die teenswoordige Nederlands;

meer as 95 persent van die woordeskat is Nederlands;
maar deur die afsondering van die moederland, en veral
deur die inwerking van ander tale waarmee die Afrikaners
in aanraking gekom het, het die woordbuiging so afgeslyt,
en die idioom so verander, dat Afrikaans vandag as ’'n
aparte taal beskou word, al is hy ook baie verwant aan
Nederlands.

" § 4. ’'n Sin is 'n gedagte in woorde uitgedruk. In
die studie van die taal behoort ons dus die woorde en
‘die sin apart te beskou. Maar die woorde ondergaan
dikwels veranderings om hulle betekenis in een of ander
opsig te wysig; dit noem ons buiging. Ook word party-
~ keer van een of twee woorde 'n nuwe woord gemaak;
ons noem dit woordvorming. As ons woorde skryf, ge-
bruik ons sekere tekens om die klanke van die woord
aan te dui; hierdie tekens noem ons letters, en die regte
~ gebruik daarvan word spelling genoem. Ons sal in hierdie
boek dus oor die volgende onderdele van die taalkennis
handel:
: die woordsoorte of rededele;
die sin;
die woordbmgmg;
die woordvorming;
die spelling. .

Hleraan sal ons nog

“6. die versbou
toevoeg, d. i. die besonder manier waarop digters die taal
gebruik, en ‘in verband daarmee ook iets sé& oor beeld-
spraak en retoriese figure.

